
ՇԱՀԱԳՈՐԾՄԱՆ ՀԱՄԱՐ ՈՉ ՊԻՏԱՆԻ ԱՆՇԱՐԺ ԳՈՒՅՔԸ ՔԱՆԴԵԼՈՒ ՄԱՍԻՆ
                 
  Հիմք ընդունելով Հայաստանի Հանրապետության քաղաքացիական օրենսգրքի 163-րդ հոդվածը՝ Հայաստանի Հանրապետության կառավարությունը որոշում է.
1. Թույլատրել Հայաստանի Հանրապետության կրթության և գիտության նախարարության, Երևանի պետական համալսարանին առընթեր <<Արտաշես Շահինյանի անվան ֆիզիկամաթեմատիկական հատուկ դպրոց>> պետական ոչ առևտրային կազմակերպությանն  (այսուհետ՝  կազմակերպություն) իր միջոցների հաշվին Հայաստանի Հանրապետության օրենսդրությամբ սահմանված կարգով կազմակերպել Հայաստանի Հանրապետության սեփականությունը հանդիսացող՝ <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված՝ քաղաք Երևան, Ազատության 2 նրբանցք 9 հասցեում գտնվող, հետագա շահագործման համար ոչ պիտանի (վթարային), 75.76 քառ. մետր մակերեսով ավտոտնակի (անշարժ գույքի նկատմամբ իրավունքների պետական գրանցման վկայական N06022013-01-1903) քանդման (ապամոնտաժման) աշխատանքների իրականացման գործընթացը՝ ապամոնտաժման արդյունքում առաջացած պիտանի գույքն օգտագործելով դպրոցի նոր մուտքի կառուցման և ցանկապատի ամրացման աշխատանքներում:
2.  Հայաստանի Հանրապետության կրթության և գիտության նախարարին՝  քանդման աշխատանքների ավարտից հետո ապահովել <<Արտաշես Շահինյանի անվան ֆիզիկամաթեմատիկական հատուկ դպրոց>> պետական ոչ առևտրային կազմակերպության կողմից շինարարական փաստաթղթերի բնօրինակները, ինչպես նաև պետական գրանցում իրականացնելու համար անհրաժեշտ փաստաղթերի բնօրինակները Հայաստանի Հանրապետության կառավարությանն առընթեր պետական գույքի կառավարման վարչությանը տրամադրումը՝ սահմանելով, որ աշխատանքների ավարտից հետո պետական գրանցման աշխատանքներն իրականացնելու համար անհրաժեշտ ծախսերը կատարվելու են <<Արտաշես Շահինյանի անվան ֆիզիկամաթեմատիկական հատուկ դպրոց>> պետական ոչ առևտրային կազմակերպության միջոցների հաշվին:








ՏԵՂԵԿԱՆՔ
ՇԱՀԱԳՈՐԾՄԱՆ ՀԱՄԱՐ ՈՉ ՊԻՏԱՆԻ ԱՆՇԱՐԺ ԳՈՒՅՔԸ ՔԱՆԴԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության վերաբերյալ

        
        ՀՀ կառավարությանն առընթեր պետական գույքի կառավարման վարչություն է դիմել Հայաստանի Հանրապետության կրթության և գիտության նախարարության, Երևանի պետական համալսարանին առընթեր <<Արտաշես Շահինյանի անվան ֆիզիկամաթեմատիկական հատուկ դպրոց>> պետական ոչ առևտրային կազմակերպության տնօրենը՝ տեղեկացնելով, որ դպրոցը տեղակայված է քաղաք Երևան, Ազատության 2 նրբանցք 9 հասցեում և զբաղեցնում է 11569.46 քառ. մետր մակերեսով տարածք, որը պարսպապատված է և ունի մեկ մուտք: Դպրոցի մուտքի մոտ գտնվող ավտոտնակը արդեն 30 տարի չի օգտագործվում, և ենթակա չէ օգտագործման:  Ավտոտնակն ապամոնտաժելու դեպքում դպրոցի մուտքը կլինի ավելի ներկայանալի:
Դպրոցի տնօրենը տեղեկացրել է նաև, որ դիմել է համապատասխան լիզենզիա ունեցող <<ԱՐՍԷԱ>> գիտաարտադարական ՍՊԸ-ին՝ ավտոտնակի ու տարածքի արևմտյան եզրագծի քարե ցանկապատի տեխնիկական վիճակի հետազոտման և անհրաժեշտ միջոցառումների հանձնարարականներով տեխնիկական եզրակացություն տալու խնդրանքով:
Համաձայն <<ԱՐՍԷԱ>> գիտաարտադարական ՍՊԸ-ի կողմից տրամադրված եզրակացության՝ ավտոտնակը մաշված է թե ֆիզիկապես, թե բարոյապես, գտնվում է խիստ վթարային վիճակում և այս իրավիճակում դրա ուժեղացում պահպանումը տեխնիկատնտեսական համալիր ցուցանիշների առումով նպատակահարմար չէ, կառույցը ենթակա է քանդման: Դիտարկված քարե պարսպապատը նման բարձրության ու երկարության պարագայում իրականացված է առանց ամրացման ներառուկների և հետագա շահագործման ընթացքում նշանակալից վնասվածքներ է ստացել: Այն խիտ կառուցապատված նշված մարդաշատ տարածքի համար էական վտանգ է ներկայացնում:
Նախագծով առաջարկվում է թույլատրել Հայաստանի Հանրապետության կրթության և գիտության նախարարության, Երևանի պետական համալսարանին առընթեր <<Արտաշես Շահինյանի անվան ֆիզիկամաթեմատիկական հատուկ դպրոց>> պետական ոչ առևտրային կազմակերպությանն իր միջոցների հաշվին Հայաստանի Հանրապետության օրենսդրությամբ սահմանված կարգով կազմակերպել Հայաստանի Հանրապետության սեփականությունը հանդիսացող՝ ՀՀ ԿԱ պետական գույքի կառավարման վարչությանն ամրացված՝ քաղաք Երևան, Ազատության 2 նրբանցք 9 հասցեում գտնվող, հետագա շահագործման համար ոչ պիտանի (վթարային), 75.76 քառ. մետր մակերեսով ավտոտնակը քանդման (ապամոնտաժման) աշխատանքների իրականացման գործընթացը:





ՏԵՂԵԿԱՆՔ
ՇԱՀԱԳՈՐԾՄԱՆ ՀԱՄԱՐ ՈՉ ՊԻՏԱՆԻ ԱՆՇԱՐԺ ԳՈՒՅՔԸ ՔԱՆԴԵԼՈՒ ՄԱՍԻՆ
 
  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

      <<Շահագործման համար ոչ պիտանի անշարժ գույքը քանդելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:


                                     
                                                    
ՏԵՂԵԿԱՆՔ

ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

        <<Շահագործման համար ոչ պիտանի անշարժ գույքը քանդելու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:


   
ՏԵՂԵԿԱՆՔ
ՇԱՀԱԳՈՐԾՄԱՆ ՀԱՄԱՐ ՈՉ ՊԻՏԱՆԻ ԱՆՇԱՐԺ ԳՈՒՅՔԸ ՔԱՆԴԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
              
               <<Իրավական ակտերի մասին>> ՀՀ օրենքը,
             <<Պետական ոչ առևտրային կազմակերպությունների  մասին>> ՀՀ օրենքը,
      <<Քաղաքաշինության մասին>> ՀՀ օրենք









ԱՄՓՈՓԱԹԵՐԹ
ՇԱՀԱԳՈՐԾՄԱՆ ՀԱՄԱՐ ՈՉ ՊԻՏԱՆԻ ԱՆՇԱՐԺ ԳՈՒՅՔԸ ՔԱՆԴԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների վերաբերյալ

	ՀՀ ֆինանսների նախարարություն 23.03.2018թ.                             N 01/9-5/5285-18
	Նախագծից պարզ չէ, թե ապամոնտաժման արդյունքում պիտանի համարված գույքն ինչպես և ում կողմից է տնօրինվելու:
	 Քննարկվել է:
	
Նախագծում ավելացվել է նոր դրույթ՝ գույքի հետագա տնօրինման վերաբերյալ:

	ՀՀ ԿԱ անշարժ գույքի կադաստրի պետական կոմիտե                                      19.03.2018թ.                          N  ՄՍ/1615-18
	          
Նախագծի վերաբերյալ դիտողություններ և առաջարկություններ չունի:

	ՀՀ կրթության և գիտության նախարարություն
16.03.2018թ.
N 01/12.2/2900-18
	        Նախագծի վերաբերյալ դիտողություններ և առաջարկություններ չունի:

	ՀՀ արդարադատության նախարարություն
05.04.2018թ.
N  01/52747-18
	Հայաստանի Հանրապետության կառավարության որոշման նախագիծը համապատասխանում է ՀՀ օրենսդրության պահանջներին:


	ՀՀ ԿԱ քաղաքաշինության պետական կոմիտե
	Նախագծի վերաբերյալ դիտողություններ և առաջարկություններ չունի:

	Երևանի քաղաքապետարան
	Նախագծի վերաբերյալ դիտողություններ և առաջարկություններ չունի:




